PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 03/02/2026

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un d’Ministere fir Verdeedegung & Mobilitéit an Effentlech Aarbechten
weiderzeleeden.

Déi chineesesch Automobilindustrie ass weltwéit um Virmarsch, bedéngt an éischter Linn duerch
Dumpingspraisser, déi et erlaben, dass d'Autoen zu niddrege Praisser um internationale Marché kénnen
ugebuede ginn.

Déi chineesesch Autoe sinn technologesch och um neiste Stand a mat prazise Sensoren a vernetzte
Softwaresystemer equipéiert. Dést erlaabt et de Gefierer, fir eng grouss Quantitéit u sensibelen
Donnéeén ze sammelen, dorénner Bewegungsdaten, Standuertinformatiounen an Donnéeén iwwer
d’Emgéigend.

Et wier naiv ze gleewen, dass dés Donnéeén just fir kommerziell Aktivitéiten oder de Service Aprées-vente
géife genotzt ginn. Ee Baitrag am Deutschlandfunk vum 23te Januar 2026 mécht op déi potenziell Risiken
op d'Cybersécherheet an Europa opmierksam a warnt, datt Donnéeén theoretesch och fir Cyberugréffer,
Spionage oder am militaresche Kontext kénne genotzt ginn. Verschidde Lanner hunn op dés Risike scho
reagéiert. Sou ass et beispillsweis a Polen dem Verdeedegungsministére no verbueden, chineesesch
Gefierer an der Géigend vu militdreschen Infrastrukturen ze benotzen oder ze parken.

Mat enger zouhuelender Zuel u vernetzte Gefierer klémmt och de Volumen u potenziell notzbaren
Donnéeén. Wann een d’'Donnéeé vun den Immatrikulatiounen zu Létzebuerg kuckt, stellt ee fest, datt
aktuell iwwer 2.000 chineesesch Gefierer am Land immatrikuléiert sinn, mat enger Tendenz, déi an noer
Zait weider klamme kéint.

An deem Zesummenhang weilt ech de Ministeren dés Froe stellen:

1. Wéi schatzt d'Regierung déi potenziell Risike fir Dateschutz a Cybersécherheet am Zesummenhang
mat der Notzung vu staark vernetzte Gefierer aus Dréttstaaten, notamment aus China, an?

2. Ginn et zu Létzebuerg spezifesch Reegelen, Restriktiounen oder Recommandatioune fir d’Notzung
vun sou Gefierer an der Géigend vu militAreschen, polizeilechen oder anere sensibelen
Infrastrukturen, oder ass d’Regierung der Meenung, datt aktuell keen Handlungsbedarf besteet?

Mat déiwem Respekt,

GOERGEN Marc
Deputéierten




